
ANNOTASIYA: Ushbu maqolada oʻzbek tilining elektron korpusini shakllantirishning nazariy va
amaliy asoslari,uning ijtimoiy hayotdagi ahamiyati va zamonaviy tilshunoslikdagi oʻtni tahlil
qilinadi.Shuningdek, elektron korpusdan komputer livingistikasi va uslubshunoslik kabi
yoʻnalishlardagi ilmiy tadqiqotlarda foydalanish imkoniyatlari yoritiladi.
KALIT SOʻZLAR: Elektron korpus, kompyuter livingistikasi,til texnologiyalari, audio matnli

korpus, multimedia, oʻzbek tili elektron resurslar.

Bugungi globallashuv va raqamli texnalogiyalar rivojlanayotgan davrda milliy tillarning, xususan,
oʻzbek tilining raqamli makondagi oʻrnini mustahkamlash asosiy masalalardan biri
sanaladi.Ayniqsa,oʻzbek tilini zamonaviy texnologiyalar bilan takomillashtirish,uning elektron
resurslarini yaratish va ilmiy izlanishlarda ulardan samarali foydalanish dolzarb ahamiyat kasb
etmoqda.
Tilshunoslikda zamonaviy tadqiqot usullaridan biri elektron korpus texnologiysidir.Elektron korpus
tilga doir yirik hajmdagi matnlarni yagona elektron bazaga birlashtirish,ularni tartiblash,va maxsus
dastur koʻmagi bilan tahlil qilishga imkon yaratadi.
Oʻzbek tilining elektron korpusini takomillashtirish faqat til birliklarini oʻrganish emas, milliy
tilimizning boyligini saqlash, xalqaro raqamli axborot maydonida mavqeini yuksaltirishda muhim
vosita sanaladi.

1.Elektron korpus tushunchasi va uning livingistik mohiyati
Elektron korpus---maʼlum tilga oid yozma va ogʻzaki matnli maʼlumotlarning elektron shaklda
jamlangan, belgilangan majmuidir.

Kundalik elektron kutubxonadan farqli ravishda, korpus matnlarni faqat saqlash bilan
cheklanmaydi. Unda soʻzlarning qoʻllanish chastotasi, grammatik qonun-qoidalari, gapdagi oʻrniga
koʻra maʼnolari va boshqa til birliklari bilan munosabatlarini oʻrganish imkoniyati mavjud.
Misol tariqasida, tadqiqotchi oʻzbek tilidagi "Yurt"soʻzining badiiy asarda, publitsistik maqolalarda va
ilmiy matnlardan qay holatda foydalanishini oʻrganishi mumkin.Negaki elektron korpus yordamida
ushbu soʻzning qoʻllanilish holatlari,kontentlari va boshqa soʻzlar doirasida birikishi tahlil qilinadi.
Demak, elektron korpus til hodisalarini nazariy qarashlar bilan birgalikda amaliy dalillar asosida
oʻrganishga ham xizmat qiladi.
2.Oʻzbek tilining elektron korpusini shakllantirih murakkab, izchil jarayon boʻlib,bir necha
bosqichni qamrab oladi.
Birinchi bosqich --matn materiallarini yigʻish.Bunda oʻzbek tilidagi ilmiy maqola,jurnal va gazetalar,
rasmiy hujjatlar, badiiy asarlar, tarixiy manbalar hamda ogʻzaki nutqiy namunalar toʻplanadi.Tilning
har bir uslubdagi koʻrinishidan namuna olish bilan bir qatorda,uning nutqdagi holati ham oʻrinli

sanaladi.Rasmiy, badiiy, publitsistik, ilmiy yoʻnalishlari asosan yozma shaklda boʻlsa,ogʻzaki shakli
nutqiy jarayoni boʻlgani bois,ushbu jarayonga ham kuchli eʼtibor qaratiladi.
Ikkinchi bosqich -- matnlarni raqamlashtirish va qayta ishlash.Qogʻoz shaklidagi maʼlumotlar elektron
koʻrinishga oʻtkaziladi,matnlar imloviy va texnik xatolardan tozalanadi.
Uchinchi bosqich --maʼlumotlar bazasini shakllantirish.Barcha matnli maʼlumotlar maxsus dasturiy
tizimga joylanib qidiruv va tahlil imkoniyatlari yaratiladi.
Toʻrtinchi bosqich -- tekshirish va takomillashtirish.Korpusdagi maʼlumotlar bazasining aniqligi
matnlarning ishonchliligi va qidiruv natijalarining sifati nazoratga olinadi.
Mazkur bosqichning aniq va toʻlaqonli amalga oshirilishi elektron korpusining ilmiy darajasini
belgilaydi.
3. Elektron korpusdan ilmiy tadqiqotlarda foydalanish.

Elektron korpus ilmiy tadqiqotlarda til va matnni xolis, statistik va keng koʻlamda tahlil qilish uchun
asosiy vosita sanaladi.
Birinchidan, leksikologik tadqiqotlarda antonimlik va sinonimlik munosabatlari qoʻllanilish chastotasi
oʻrganiladi.
Ikkinchidan, morfologik izlanishlarda soʻzlarning grammatik shakllari,qoʻshimcha va soʻz
turkumlarining qoʻllanilish xususiyatlari aniqlanadi.
Uchinchidan tarixiy tilshunoslikda turli davrlarga oid matnli maʼlumotlarni taqqoslash orqali tilning
tarixiy taraqqiyoti va lugʻat tarkibidagi
oʻzgarishlar oʻrganiladi.
Shu xususiyatlar bilan elektron korpus tilshunoslik tadqiqotlarida ishonchli dalillar va statistik
maʼlumotlar qabul qilish imkonini beruvchi asosiy ilmiy vositadir.

Elektron korpus va kompyuter livingistikasining oʻzaro aloqasi.
Kompyuter livingistikasi tabiiy,sof tilni kompyuter yordamida qayta ishlash,tahlil qilish va
modellashtirish bilan shugʻullanuvchi fan yoʻnalishidir.Elektron korpus esa ushbu yoʻnalish uchun
zaruriy yirik hajmdagi til materiallarini taqdim etadi.
Xususan, elektron korpus quyidagi texnologiyalarni rivojlantirishda muhim ahamiyatga ega:
-Avtomatik tarjima
-Elektron va izohli lugʻatlar
-Imlo va grammatik xatolarni aniqlash
-Nutqni matnga aylantirish texnologiyalari
-Matnlarni avtomatik tahlil qilish vositalari
-Sunʼiy intellektga asoslangan til modellari
Oʻzbek tilidagi sifatli va muvozanatli elektron korpuslarning koʻpayishi ushbu texnologiyalarning
tilimizda yanada aniq ishlashiga yordam beradi.
5.Oʻzbek tilining elektron korpusini rivojlantirish istiqbollari.

Oʻzbek tilining elektron korpusini takomillashtirish uchun bir qator vazifalar amalga oshirish
lozim.Avvalambor,turli dasturlarga oid yozma manbalarni raqamlashtirish, zamon talablariga mos
adabiy til bilan bir qatorda shevalarga oid materiallarni ham jamlash zarur.
Shuni ham taʼkidlash joizki,korpusga joylashtiriladigan matnlarning ilmiy va manbashunoslik jihatdan
ishonchliligiga diqqat qaratish muhim sanaladi.Maʼlumotli matnlarni grammatik va semantik belgilash
tizimini rivojlantirish hamda izlanuvchilar uchun qulay qidiruv mexanizmlarini yaratish talab etiladi.
Xulosa qilib aytish mumkinki, oʻzbek tilining elektron korpusini yaratish ona tilimizni zamonaviy

axborot texnologiyalari asosida shakllantirish muhim va ustuvor yoʻnalishlardan biri.Elektron korpus
tilshunoslikning turli sohalarida ilmiy izlanishlar olib borish,til birliklarining qoʻllanilish
qonuniyatlarini aniqlash va statistik tahlillarni amalga oshirish imkonini beradi.

